
"PRAGA'KO UDABERRIA" BUKATU DA 
Eta ondoren ez da udara hasi, 

negu latza baizik. 
Z e n izan dirá Dubcek-Svoboda 

ren hobenak? 
1) Komunista Alderdiari nagusi-

tasuna eta gaintasuna kendu gabe, 
komusista ez dirán beste sozialis-
tentzako atea pittin bat zabaltzeko 
asmoa jakiñarazi zuten. (Marxis-
mo-len nismoaren fedea ez dugu-
nok, noski, komiunisten gaitasun 
harrigarri hori nondik datorkiekean 
ez dugu aixa somatzen). 

2) Bigarren sozalista alderdi bat 
legez onartu ez bazuten ere, dato-
rren Urrillatik, aurrera "Gizatar 
Sozialsmo" aren aldekoek hillabe-
tekan bat argitarateen hasteko as-
moa zuten; eta gobernauren bai-
mena ziurtzat zeukaten. 

3) Marxismoa gidaritzat harturik 
ere, erresuma-askatasuna nahizuen 
Dubcek-Svoboda taldeak Txekoslo-
bakia rentzako. Munduko sozialis-
tekiko hartu-emanak eta betebe-
harrak azertan ukatu gabe, ez zuen 
Mosku ren "zakur fidela" egon nahi, 
puntu huntan Praga Bukarets' 'en 
kide agerturik. 

4) Prentsaren eta irrati-telebis-
taren zentsura erauzi zuten. Hau 
dala~ta, egia "ofizial" eta bakarra-
ren ipuiña pikutara joan zan; eta, 
bere ordez, irritzi desberdiñen uzta 
ez-erosoa nagesitu zan. Sei hillabe-
tehauetan, Londres'en bezelatsu, 
irakurlea eta entzulea libro ziran, 
eta adiñetan nagusi: ez betirako 
haurrak. Eta horren epe laburrean 
herria aldatu egin da arras, eta 
dagoenetik irentzi eziña izango 
zaio propagandako pentsabide ba-
karra. 

5) Burokraziak goitik behera 
prestatutako "plana' ren ordez, 
Dubcek-Svoboda'k Yugoslabi'ko bi-
dea hartzeko asmoa zuten ekono-

miari dagokionez: planifikazio go-
gorrari, autojestioak jarraitu behar 
zion. 

6) Erresuman barne-federalismoa 
legetzeko asmoa zuten. Oso berezi-
ki, eslobakiarrak eta txekotarrak 
maílla berean jartzeko deliberoa 
hartua zuten; eta plan oso ba t zeu
katen etn a-korapillo guziak fede-
ralismoaren bidez askatzeko. 

7) Mugak zabaldu egin zituzten. 
Aurten, aspaldi huntan lehenengo 
aldiz, millaka atera dirá txekoslo-
bakiatarrak Yugoslabi'runtz, Ale-
mani'runtz, Fraintzi a'runtz eta 
Austria'runtz, Hau dala-ta, atzer-
rian harrapatu ditu errusitarren 
okupazioak ere millaka herritar. 

Zazpi "pekatu" nagusi horiek di-
rala-ta, eta "sozialismoa" (? ) ke~ 
rizatu nehirik, 500.000 soldadu bi-
dali dituzte marxismo-leninismoa-
ren "ortodoxoek"; eta "pakea" lortu 
ornen da. "Arriskua" pasa ornen 
d a . . . Orain lasai lo-egin ornen de-
zakegu sozialistok, Novotny'ren ga-
raiean bezela... 

Garbiagorik ote? 
Dubcek-Svoboda'ren zazpi pekatu 

nagusi horiek, geure pekatuak dirá 
gutxi gora-behera : ez gera esateaz 
lotsatzen. Hain zuzen ere, eta lerro 
hauetan argi eta garbi esan dugun 
bezela, zazpi pekatu horietxek zi
ran gure itxaropen-iturria. Gure 
bihotza Praga'n zan, eta Praga'n 
dago; baiña gure itxaropena "orto
doxoek" suntsiarazi dute. 

Orain ba dakigu (berriz ere ika-
sirik!) Mosku'k nahi duen "sozia-
lismoa" eta guk nahi duguna alka-
rren etsai eta ukaera bera dirala. 

Horren garrazki eta nabarmenki 
gogoraztea osasungarri izango zaio 
gure arteko askori. 

